
Дакумент —  
справа тонкая
14 чэрвеня ў Беларускім дзяржаўным ўні- 
версітэце культуры і мастацтваў адбыуся 
рэспубліканскі семінар, прысвечаны пытан- 
ням арганізацыі справаводства ў дзяржаўных 
арганізацыях, падпарадкаваных Міністэрству 
культуры Беларусі. У  мерапрыемстве ўзялі 
ўдзел звыш за 70 чалавек, у тым ліку кіраў- 
нікі шэрага вядучых рэспубліканскіх устаноў 
культуры.

Юрый ЧАРНЯКЕВІЧ /Ф отааўтара

Адкрываючы пасяджэнне, начальнік аддзела аргані- 
зацыйнай работы і дакументазвароту Міністэрства ку­
льтуры Беларусі Алена Быкава зазначыла, што ў цэлым 
узровень арганізацыі справаводства ў многіх установах 
культуры краіны за апошні час значна вырас. Гэта да- 
тычыць і пытанняў арганізацыі работ па дакумента- 
цыйным забеспячэнні, кантролю за парадкам работы з 
дакументамі, работы са зваротамі грамадзян і юрыдыч- 
ных асобаў, арганізацыі “прамых тэлефонных ліній”, 
работы з дакументамі пад грыфам “для службовага ка- 
рыстання” ды некаторых іншых.

Падчас семінара.

Разам з тым, згодна з апошнімі праверкамі шэрага 
арганізацый, падпарадкаваных Міністэрству культуры 
Беларусі, як адзначыла Алена Быкава, былі выяўлены 
некаторыя недахопы ў справе арганізацыі справавод­
ства. Напрыклад, у адной з арганізацый не была за- 
ведзена кніга скаргаў, дапушчаны парушэнні закана- 
даўства пры разглядзе зваротаў грамадзян, адсутнічаў 
шэраг неабходных дакументаў і гэтак далей. Натура­
льна, усе выяўленыя недахопы ў справе справаводства 
былі тэрмінова выпраўлены кіраўніцтвам установы. 
Але менавіта па гэтай прычыне, з мэтай пазбягання 
падобных недахопаў у будучым, правядзенне названа- 
га семінара мае актуальны і надзённы характар для ўсіх 
арганізацый, падпарадкаваных Міністэрству культуры 
Беларусі.

На семінары выступілі таксама рэктар Беларускага 
дзяржаўнага ўніверсітэта культуры і мастацтваў Натал- 
ля Карчэўская, начальнік аддзела прававой і кадравай 
работы БДУКМ Марыя Ласкаўнёва, а таксама загадчы- 
ца аддзела справаводства і фарміравання Нацыяналь- 
нага архіўнага фонду Нацыянальнага архіву Рэспублікі 
Беларусь Таццяна Шаўчэнка.

У ходзе мерапрыемства ўдзельнікі задалі пытанні на 
самыя розныя тэмы ў сферы архіўнай справы і спра­
ваводства. Напрыклад, асаблівую цікавасць выклікала 
пытанне падрыхтоўкі і перападрыхтоўкі кадраў, адказ- 
ных за вядзенне справаводства, а таксама выкарыстан- 
не найноўшых камп’ютарных тэхналогій пры стварэнні 
электронных дакументаў.

Акрамя таго за актыўнае і эфектыўнае садзейнічанне 
ў правядзенні Міністэрствам культуры мерапрыемстваў 
па ўдасканаленні і развіцці архіваў дзяржаўных аргані- 
зацый, падпарадкаваных міністэрству, калектыў дзяр- 
жаўнай установы «Нацыянальны архіў Рэспублікі Бела­
русь» узнагароджаны Ганаровай граматай Міністэрства 
культуры.

Па выніках мерапрыемства, як адзначыла напрыкан- 
цы семінара Наталля Карчэўская, удзельнікам ‘будуць 
высланы прэзентацыі выступленняў спікераў. Акрамя 
таго, матэрыялы семінара праз некаторы час будуць 
размешчаны на афіцыйным сайце БДУКМ, дзе ска- 
рыстацца імі зможа любы ахвотны. Натуральна, з мэтай 
удасканаліць дакументазварот і працу з дакументамі ў 
сваёй установе культуры.

Завяршылася мерапрыемства прэзентацыяй музей- 
най экспазіцыі Беларускага дзяржаўнага ўніверсітэта 
культуры і мастацтваў “Скарбы мастацтваў: сувязь ча- 
соў”.

